
தமிழ் வளர்கிறது!


தாய்போன்ற பெண்ணொருத்தி தன்னைச் சுட்டித்

தடித்தனமாய் அவள்வந்தாள் இவள்போ னாளென் 

றோயாமல் எழுதுவதும். இலக்க ணத்தில்

உள்ளபடி தானெழுது கின்றோ  மென்று 

வாயாலே அடிப்பதுவும் சான்றோர் சொல்லை

மறுப்பதுவும் தொழிலான சிற்றி னத்தார் 

தாயான தமிழ்நாட்டின் விடுத லைக்கே

தாமுழைக்க வந்ததுவாய்க் கூவு கின்றார் !



ஆங்கிலத்தில் கணக்கெழுதும் வேலை பார்ப்போன்

அவரசத்தில் ஒருபிழையை எழுதி விட்டால் 

பாங்கினிலே பணிசெய்யத் தகுதி யில்லை

படிப்பில்லை என்றவனை  விலக்கி வைப்பார் ! 

ஓங்கிவளர் தமிழ்மொழியில் கலைப டைப்போர்

உண்டுபண்ணும் பெரும்பிழைகள் ஒன்றி ரண்டா? 

ஈங்கிதனைக் கூறிடவோர் ஆளும் இல்லை

எழுத்தாளர் பிழைத்தமிழும் கொழுத்துப்

போச்சாம் !



அரைப்படிப்புக் காரரெல்லாம தமிழ்வ ளர்க்கும்

ஆர்வமுள்ள எழுத்தாள ராகி விட்டார் ! 

திரைப்படத்தின் எழுத்தாள ரெல்லா மிந்தத்

திருநாட்டில் அறிஞர்களாய் உலவு கின்றார் !

உரைப்படிப்புப் பண்டிதரோ புதுமை யென்றால் 

ஒதுங்குகின்றார் ! நூற்பொருளில் திருத்தம்

சொன்னால் 

கறைப்படுத்தி விட்டோமென் றலறு கின்றார் !

காண்பதெல்லாம் விந்தைகளே ! தமிழர் நாட்டில்.












[image: ]

[image: ]

"https://ta.wikisource.org/w/index.php?title=பக்கம்:தமிழ்_வளர்கிறது.pdf/13&oldid=1411681" இலிருந்து மீள்விக்கப்பட்டது


					பகுப்பு: 	மெய்ப்புப் பார்க்கப்பட்டவை




				

			
			
		

		
			

		 இப்பக்கம் கடைசியாக 24 மார்ச்சு 2022, 07:03 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.



		அந்தரங்கக் கொள்கை
	விக்கிமூலம் ஐப் பற்றி
	பொறுப்புத் துறப்புகள்
	Code of Conduct
	ஆக்குநர்கள்
	புள்ளிவிவரங்கள்
	நினைவிக் கூற்று
	கைப்பேசிப் பார்வை



		[image: Wikimedia Foundation]
	[image: Powered by MediaWiki]





		

	
 

 

		
		

வரையறுக்கப்பட்ட உள்ளடக்க அகலத்தை மாற்று







